
Fitondrana Rajoelina

Fitondrana gaboraraka 

manara-penitra

Ny Valosoa sy fakafakaFETiM-piREnEna FRanTsay

Mahay mifandray amin’ny rehetra ny filoha Ravalomanana

N
anatrika ny fankalazana ny fetim-pirenena Frant-
say, ny 14 jolay, teny amin’ny tranon’ny Masoi-
voho Frantsay eto amintsika, teny Ivandry

afak’omaly, ny filoha Marc Ravalomanana, filohan’ny
rodoben’ny mpanohitra RMDM, sady filoha nasiôna-
lin’ny antoko TIM. Toy ny isan-taona, tamin’ny tsy ni-
sian’ny valanaretina coronavirus dia niatrika izany
fetin’ny Renimalala izany hatrany ny filoha Ravaloma-
nana dia izao efa nohalefahana izao indray ny fepetra
ara-pahasalamana dia tonga teny Ivandry izy nanome
voninahitra ny fety teny an-toerana. Nandritra izany, ni-
resaka tamin’ny sokajin’olona rehetra izy, satria hainy
ny mifandray amin’ny rehetra, niresaka tamin’ireo ma-
soivoho vahiny monina sy miasa eto amintsika, nire-
saka tamin’ny mpitondra niatrika izany lanonana izany,
nitafa tamin’ireo mpanao politika, ny mpandraharaha,
ny mpitondra fivavahana, hatramin’ny olon-tsotra,…
dia nifandray tanana sy nikoragna taminy avokoa. No-
hararaotin’ny mpanao gazety teny an-toerana koa ny
nanontaniana azy mahakasika ny raharaham-pire-
nena, mbola nanamafy ny filoha nasiônalin’ny TIM sy
ny RMDM, fa tena mijaly sy fadiranovana ny vahoaka
Malagasy amin’izao fotoana izao, noho izany, ilaina ny
fikaonandoham-pirenena, hijerena vahaolana mahari-
tra, hivoahana amin’izao krizy ara-potika, sy ara-toe-

Tsy misy tsy miteny eny rehetra eny ankehitriny, fa

baranahiny tanteraka na gaboraraka mihitsy ny fi-

tondram-panjakana malagasy amin'izao fotoana

izao, izay tarihan’ny filoha Andry Rajoelina. Izany re-

hetra izany dia noho ny tsy fahaiza-mitondra mihitsy

hoy ireo olon-tsotra mba te-haneho ny heviny tami-

nay, ka na dia nifidy tovolahy tsara tarehy, bôgôsy

aza tamin' ny 2018, dia nilaza fa nanenina ihany sa-

tria tsy afa-po tamin'ireo antsoantso natao hatra-

min’izay, sy ireo velirano diso adiresy, tamin’ny

fitarihana vahoaka, sy ny fandrodanana natao ta-

min'ny taona 2009, ny tetezaMITA lasa teteza-MII-

TATRA, ny lalam-panorenana tsy ara-drariny, sy ny

maro hafa... Ankehitriny, mafy noho ny mafy ny

zava-manjo, tsy tanteraka ny ankamaroan'ny antoka

sy toky izay nomena, ka na ny nampidina vidin-tso-

lika aza tany aloha tsy mba natao, fony mbola afaka

nanao izany, ka ankehitriny dia tsy mahita vaha-

olana mihitsy raha vao tratr’izao fisondrotana ma-

hery vaika izao, ka na ilay saran-dàlana nataony aza

dia efa tsy mety ho an' ny mpandeha, nefa tsy rariny

ihany koa ho an'ny mpitatitra. Ny mpanao fitateram-

bahoaka dia ireny efa mampihàtra ny anjarany ireny,

fa ireo mpamily taxi koa dia milaza fa tsy hanefa ny

hetrany, tsy hanao ny DDT nifanarahana, raha tsy

misy valiny ny zavatra nangatahiny : toy ny fanafoa-

nana ny taxi-moto, ny tsy famoahana ireo "licences

" marobe nangatahina. Manampy trotraka izany ny

toetra ratsy naseho teny amin'ny petite vitesse, izay

manao famaritana sahady, faritra ho an'ny teleferika,

nefa tsy misy fampandrenesana mialoha akory. Ary

efa tsy maty ao an-tsain'ny tsirairay intsony koa ny

raharaha fitokonana ataon'ireo mpiasam-panjakana

maro samihafa, mpianatra ambaratonga ambony,

ireo mpitsabo mpanampy, sns… 

Raha fintinina dia gaboraraka manara-penitra, no

ilazana izany rehetra izany, gaboraraka manara-pe-

nitra ny fitondrana Rajoelina. Miampy ny raharaha

Jirama ohatra, ny varotra lavanila, ny fahavere-

zan'ny volamena, ny vidin'entana midangana, ny fa-

noheran'ireo mpivarotra eny amin'ireo tsena maro,

tsy manaiky ny SMGD sy ny maro hafa..., ka maha-

tonga ny feo maro miakatra manao hoe: mialà re-

hefa tsy mahavita intsony. 

Beharo

Ny filoha Ravalomanana sy ny Ambasadaoro Frantsay, 
teny Ivandry.

Ny kôlônely Rabe Jules. 

Nanao valandresaka ho
an’ny mpanao gazety, tao
amin’ny hotely Tsiky Am-
bohijatovo ny vondrona
ALDR (Antoka ho amin’ny
fahalalahana sy Lamina
Demokratika anaty Rafim-
paritra) sy ny KMSI (Ko-
mity Miaro ny Soa
Iombonana) omaly zoma
15 jolay 2022, manoloana
ny zavamisy eto amin’ny
firenena. Nisy ny fanam-
baràna nivoaka tamin’
izany, izay nosoniavin’i
Randrianirina Jean Igna-
ce  sy Ramahenina Ra-
naivo Bruno. Mandalo fo-
toan-tsarotra ny firenen-
tsika ankehitriny hoy izy
ireo, sahirana ny fokono-
lona, aoka izay ny fifano-
mezan-tsiny, fa andao
hiombon-kevitra hijerena
ny lalan-kivoahana, na
ara-toekarena, na ara-
tsosialy, na ara-politika,
ho an’ny tanindrazantsika
iombonana, amin’ny ala-
lan’ny fifampiresahana.

Vondrona ALDR – KMSI

Miantso ny FFKM, ny CFM, ny HCDDED hitarika ny fikaonando-
ham-pirenena

Raharaham-pirenena

Mijoro ny Komity Manohana an’i Marc Ravalomanana any Toliara

Koa miantso ny rafi-pan-
jakàna mijoro ny von-
drona KMSI sy ALDR dia
ny Komity ny fampihava-
nana Malagasy CFM, sy

ny Mpanolotsaina Am-
bony ho Fiarovana ny De-
mokrasia sy ny Tany
Tandalàna HCDDED ary
ny ray amandreny ampa-

nahy to teny dia ny Fiom-
bonan’ny Fiangonana
Kristiana eto Madagasi-
kara FFKM, ny handrai-
san’izy ireo andraikitra

hitondràna ny adihevitra
amin’ny alalan’ny donaka-
fom-pirenena. Aoka hoy
ny fanambaràna ny tom-
bontsoa ambonin’ny fire-
nena, no ho banjinina dia
ny fanatanterahana ny
adi-hevitra mikasika ny la-
làna rehetra momba ny fi-
fidianana, ka ho akapoka
ho iray ny rafitra handami-
nana izany tsy hitanila, ka
handraisan’ny rehetra an-
jara : inclusif ary ekena ny
voka-pifidianana hivoaka
ao. Izay isika hoy ny fa-
nambaràna vao miroso
amin’ny fifidianana. Mian-
tso ny hery rehetra izahay
hoy izy ireo, mba ho tan-
terahina faran’izay hain-
gana raha azo atao mba
alohan’ny faran’ny taona
ny adihevitra mikasika
izany. Loza mampihetry
ny firenena ny fifanapote-

hina fananana, ny soa
iombonana ary ny fahave-
rezan’asa. Teo ihany koa
ny fanagadràna noho ny
baiko politika amin’ny he-
vitra tsy mitovy, ka ny Te-
nierana ihany no tokony
hampanjakaina. Noho
izany, miangavy ny mpa-
nao politika izahay hoy ny
ALDR sy ny KMSI, sy ny
vahoaka mpanaradia,
mba ho tony ary tsy hi-
fampihantsy mety hite-
raka fampisaraham-ba-
zana indray, noho ny te-
tika maloto. Firenena ia-
raha-manana ity, ka
anaovanay antso ho
an’ny rehetra, aoka izay
ny hevi-dravina sy ny
hevi-dratsy na ho an’ny
mpanohitra na ho an’ny
mpitondra, hoy ihany ny
fanambaran’izy ireo.

Helisoa

karena ary ara-tsôsialy mianjady amintsika izao. Ny fi-
fanatonana sy ny fifampidinihana ihany hoy izy, no ani-
san’ny lalana hialana amin’ny mety ho korontana
vokatr’ireo krizy lalina mahazo antsika ireo izao. 

Isambilo

Ny ALDR-KMSI, nitafa tamin’ny mpanao gazety tetsy Ambohijatovo omaly.

Ho fiatrehana ny rahara-
ham-pirenena, indrindra
ny fifidianana filoham-pi-
renena ho avy eto amint-
sika, na ho amin’ny taona
2023, na mialohan’izay,
na afaran’izany, mijoro
any Toliara amin’izao fo-
toana ny KMMR, na ny
Komity Manohana an’i
Marc Ravalomanana.
Natao ny alarobia teo
tokoa tany Toliara ny fam-
pijoroana "PlateForme",
na ny vovonana KMMR,
"Komity Manohana an’i
Marc Ravalomanana, ka
ny kôlônely Rabe Jules,
Lehiben'ny Faritra Atsi-
moAndrefana teo aloha,
tamin’ny fitondran’ny fi-

loha Ravalomanana no
nankatoavin’ny tany an-
toerana hitarika azy, izany
dia ivondronan'ny rehetra
tsy ankanavaka mahat-
sapa fa latsaka an-kate-
rena ny firenena, ary tsy
mandeha amin'ny tokony
ho izy ny fitantanana ny fi-
renena amin'izao fotoana
izao, ka mila fanavotana.
Ao anatin’izany vovonana
izany ny RMDM, ny TIM,
sy ireo antoko sy fikamba-
nana maro samihafa, resy
lahatra amin’ny pôliti-
kan’ny filoha Marc Rava-
lomanana any amin’ny
faritra Atsimo Andrefana.

Niaina


